
	సీ॥	
కలహంసకలరవాకలితనిర్ఝరముల సారససరసాబ్జషండములను

రోలంబరుతిలతాందోలంబులను శుకమంజులస్వనపుష్పమండపములఁ

గలకంఠరణితమాకందవనములఁ బారావతధ్వనిమందిరస్థలములఁ

గేకికలధ్వానగిరికంధరంబుల లావుకనినదలీలాతలముల

నప్పటప్పటి కనురాగ మగ్గలింపఁ । గామరస మంతకంతకుఁ గడలుకొనఁగ

నలి రమించిరి కైలాసనగముమీఁదఁ । బరమసుఖలీల నాజగత్పతియు సతియు.

	క॥	
ఈవిధమున శివశక్తులు । భావజకేళీవిలోలభావంబుల నా

పోవక విహరించిరి నా । నావిధములఁ దగిలి రజకనగపార్శ్వములన్.



	 79







	వ॥	
తదనంతరంబ.

	సీ॥	
అనురక్తిఁ గడిగొమ్ముగొన మేయసల్లకీకబళనకాషాయగండములను

సల్లకీపల్లవసౌరభ్యమున కనుబల మైనమదగంధపరిమళంబు

మదగంధమునకుఁ దుమ్మెదపిండు సూఱ లీ బలసి ఘూర్ణిల్లుపే రులివిపెల్లు

నలిగీతి సెనిపెట్టి యాలించి విని సోలి పరవశులై యుండుభద్రకరులు

భద్రకరు లైనయూధాధిపతులు గాఁగఁ । గలసి సుఖలీల విహరించుకలభకరిణి

గజగణంబులఁ బొలుపొందుగజవనప్ర । భాతి గని మెచ్చుతో జగత్పతియు సతియు.

	వ॥	
తద్విశేషంబు లాలోకించుచున్నంత.

	క॥	
జంగ మకుత్కీలంబుల । నంగ మహీతలఘనాఘనంబులొ నా ను

త్తుంగతరనీలరుచి మా । తంగము లభిరామ మయ్యెఁ దద్వనభూమిన్.

	గీ॥	
ఉగ్రభానుకరాహతి కోడిపాఱి । వచ్చి తరువనదుర్గంబు సొచ్చియున్న

తిమిరపటలంబు నాఁ గాననమునఁ గలయ । నిండి ఘూర్ణిల్లుచుండె వేదండఘటలు.

	వ॥	
అం దమందమృగభద్రజాతిగిరిచరనదీచరోభయచరదేవాసురాంశకలభకరేణు

ధేనువామనభిక్షపోతికాదివన్ధ్యగజయూధంబులందు.

	శా॥	
గండారన్ మదసారభంబునకు బింకం బెక్కఁ గ్రోధాగ్నికిం

గొండాటంబుగ దానసంపదకు నాఘోషంబుగాఁ దీయ మా

చండాలివ్రజగీతరావముల కుత్సాహంబుతో నొక్కవే

దండస్వామి మదంబు సేసెఁ గరిణీధాముంబు లఱ్ఱాడఁగాన్.

		 ఈ పేజీలో చివరి మార్పు 3 డిసెంబరు 2020న 22:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

